
topganligini kuzatishimiz mumkin. Shu maʼnoda, “har bir sohada erkinlik va javobgarlik 

tushunchalari bir birini toʻldiradigan tushunchalar sifatida qoʻllanilganligi” bois “erkinlik 

tajribalari doimo javobgarlik muammosi bilan bogʻliq boʻlib keldi”[1.20]. Erkinlikdan 

javobgarlikka harakatlanish mantigʻi koʻproq mumtoz Yevropa falsafasiga xos yoʻnalish boʻlib, 

“javobgarlik” tushunchasi alohida kategoriya sifatida tadqiq etilgan. Buning asosiy sababini esa 

mazkur tushuncha erkinlik va zarurat kategoriyalarining muammoli sohasi doirasida 

oʻrganilganligi bilan izohlash mumkin. Koʻpincha hayotda axloqiy javobgarlik huquqiy 

javobgarlikka almashtirilib, birinchi navbatda bu yerda aybdorlik masalasi asosiy oʻringa 

koʻtarilib uning zamirida “javob berish” tushunchasi yotadi. Shunday qilib, javobgarlik 

tushunchasining nisbiyligi va ikkilamchi mohiyatidan kelib chiqib, uning boshqa axloqiy-

falsafiy kategoriyalar erkinlik, burch, vijdon, sevgi, adolat va boshqalar bilan bogʻlikligini 

taxmin qilish mumkin. 

Mavzuga oid adabiyotlar tahlili. Suqrot ilm bilan fazilatni chegarasini aniqlab, odam 

masʼuliyat bilan harakat qiladi, nima qilayotganini biladi va ezgulikka amal qiladi deb 

taʼkidlaydi. Demak, bunda inson oʻz ixtiyori bilan harakat qiladi. Aristotel “javobgarlik” 

tushunchasini to'gʻridan-tugʻri ishlatmay, “insonni oʻz taqdiri va farovonligi uchun javobgar 

sifatida qo‘lladi”[2.20]. Uning fikricha inson ongli va muvozanatli xarakat orqali fazilatli boʻladi. 

Bunday harakatlar uchun shaxsning oʻzi javobgardir. Inson tabiatiga koʻra yaxshi va yomon 

amallarni qiladi. Shuning uchun Aristotel “tabiat, zarurat, tasodif va shu bilan birga insondan 

keladigan aql va vaznni” ajratib koʻrsatib, sabab oqibat munosabatlarida odam hal qiluvchi omil 

boʻlib, aniq axloqiy javobgarlik sababchisi hisoblanadi deydi”[3.318]. Uning fikricha, 

javobgarlik masalasi xatti-harakatni oʻzboshimchalik bilan qilingan yoki qilinmaganligiga 

bogʻlik xolda xal qilish muhim ahamiyatga ega. Masalan, u “maqtov va hukm, ushbu harakatning 

tugallanmagani yoki majbur boʻlishdan sodir boʻlganiga qarab olinadi”[4.96], deb koʻrsatadi. 

Yangi davr falsafasida javobgarlik fenomeni inson erkin va masʼuliyatli tanlov subyekti 

sifatida koʻrib chiqiladi. Masalan, T, Gobbsning fikriga koʻra, “fazilatli harakatlarning asosiy 

sababchisi erkin harakatdir deb aytib oʻtgan. J. Edvard oʻzining “Iroda erkinligi” asarida 

“hissiyot”ni “aql”dan ajratib, javobgarlik aql va erkinlikdan kelib chiqadi, deb 

ta’kidlaydi[4.202]. Shuningdek Gegel ham ratsionallikni javobgarlikning asosi deb hisoblaydi, 

lekin undan oldin birinchi navbatda, tushuncha sifatida ruxning universal shakli yotadi. Kant 

vijdonni javobgarlikning “subyektiv tamoyili” sifatida koʻrib chiqadi, shunchaki vijdonga koʻra 

javobgarlikni javobgarlikdan ajratib koʻrsatadi. Tabiiyki, “obyektiv tamoyil”ning xususiyati esa 

burchga asoslangan kategoriya imperativ sifatida namoyon boʻladi. Uning nazarida “vijdonli xar 

bir kishi oʻz xatti harakati uchun Xudo oldidagi javobgarlikning subʼyektiv tamoyili boʻlishi 

kerak, ammo javobgarlik tushunchasi mavhum boʻlsa ham xar doim axloqiy oʻz oʻzini anglashni 

aks ettiradi”[5.31]. Taʼkidlash kerakki, Kant javobgarlikni axloqning zaruriy xususiyati sifatida 

birinchilardan boʻlib ajratgan. 

Ijtimoiy javobgarlikning kategoriyaviy ahamiyatini utilitar nuqtai nazardan chuqur 

ochib bergan faylasuf J.Mill jazoning zarurligi, yaʼni muqarrarligi ijtimoiy javobgarlikni istisno 

qilishligini asoslashga xarakat qildi. Masalan, shaxs boshqalarning manfaatlariga zarar 

yetkazadigan xarakatlar uchun javobgar boʻladi, shundan keyin jamiyat bunday shaxslarni 

jazolash huquqiga ega. 

Tahlil va natijalar. Shubhasiz ijobiy ishlar uchun javobgarlikni talab qilish shart emas. 

Agar biror kishi u haqida gapirsa, demak, u aybdor boʻlishga tayyor va “jazolanish gʻoyasi oʻsha 

paytda gapiruvchining fikrida paydo bo‘ladi”[6.285]. Bu yerda axloqiy javobgarlikni huquqiy 

javobgarlikdan ajratish kerak, masalan, dastlab tartibga solish bilan bogʻlik boʻlgan 

javobgarlikni “salbiy” javobgarlik turi sifatida koʻrib chiqilishi mumkin.  

G.Yonasning “Javobgarlik tamoyili. Texnologik sivilizatsiya uchun axloqiy tajriba” 

asarida ham oʻz aksini topgan. Uning fikricha, ijtimoiy javobgarlik axloqiy xatti-xarakatlarning 

xal qiluvchi omili xisoblanadi. Keyinchalik amalga oshgan xatti-xarakat asosida “ikkilamchi 

javobgarlik” yuzaga keladi. Maxsus javobgarlikning bunday “ikkinchi darajali tabiati” universal 

javobgarlikning ustuvorligi va universalligi gʻoyasini ilgari suradi. V. Tomashovning 

“Javobgarlik ekzistensial muammo sifatida” nomli monografiyasida javobgarlikni zaruriyatning 

“amalga oshirilishi” sifatida tushunishdan kelib chiqqan jarayon sifatida koʻrib chiqadi. Shunga 

asoslanib, u javobgarlik “jarayoni”ning quyidagi bosqichlarini koʻrib chiqadi: [7.26]. 

• bilishga oid — maqsadlarni belgilash uchun javobgarlik, yaʼni obʼyektiv zaruratni 

toʻgʻri aniqlash; 

• refleksiv — subyektning zaruriyatni amalga oshirish imkoniyati va oʻz 

qobiliyatiga munosib baholanishi aks ettirgan refleksiv javobgarlik; 

• instrumental — zaruriyatni amalga oshirish usullari va vositalarini toʻgʻri tanlash 

uchun javobgarlik; 

• aksiologik — muqobil xatti-harakatni tanlashda qadriyatli asoslar uchun 

javobgarlik; 

• amaliy — amaliy faoliyat yoʻnalishi va natijalari uchun javobgarlik. 

Mazkur ketma-ketlik, bizning fikrimizcha, javobgarlik jarayonining faqat kichik 

bosqichlarini aks ettiradi, yaʼni harakat motivatsiyasi, uni amalga oshirish va kutilayotgan 

natija jarayonini. Dastlabki toʻrt bosqichni istiqbolli javobgarlik sifatida belgilash mumkin. 

Bundan tashqari, bu yerda harakat qilish uchun toʻgʻri, mos model taklif etiladi. Bunday xolda 

oxirgi bosqich nazariy jihatdan yakunlovchi bosqich hisoblanadi. Amalda hatto faoliyatning 

ideal “jarayon ketma ketligi” boʻlsa ham, baʼzida oqibatlarini oldindan aytish qiyin. Aslida, bu 

yerda javobgarlik koʻpincha “endigina boshlanadi”. 

Shuning uchun, yuqorida aytilganlarga tadqiq etilayotgan hodisaning vaqt jihatini aks 

ettirgan quyidagi bosqichlarni koʻrsatish mumkin: 

• natijani keltirib chiqaruvchi, uni oxirgi amaliy natijadan farqlash — yaʼni natija 

va faoliyatning bevosita oqibatlari uchun javobgarlik; 

• istiqbolli — voqea yoki xodisaning kumulyativ taʼsiri natijasida yuzaga keladigan 

uzoq muddatli; 

• oqibatlar uchun javobgarlik, yaʼni loyihaviy ehtiyojni amalga oshirish uchun 

javobgarlik. 

Koʻpincha amaliyotda roʻy beradigan moyillik kayfiyati uchun javobgar boʻlish 

kelajakdan qochish istagi, javobgarlikdan qoʻrqish va uning futorologiyasidan uzoqlashish 

(javobgarlik psixologiyasi) istagi shaklida boʻlishi mumkin. 

Muhokama. Zamonaviy axloqshunoslikda javobgarlik koʻrib chiqilayotgan hodisani 

aniqlangan va noaniq holatlaridan ozod qiladi, oʻz-oʻzidan javobgarlikning ustuvorligini 

tasdiqlaydi, oʻziga xos va axloqiy mutlaqlikdan ozod qiladi. Shunga oʻxshash konsepsiya G. 

Yonasning javobgarlik tamoyilida uchraydi. Buni soʻngi istiqbolli bosqich sifatida 

avvalgilarining tarkibiy qismi sifatida koʻrib chiqish mumkin. Javobgarlik tabiiy taʼsirga ega, 

ixtiyoriy ravishda qabul qilingan, kelishilgan va ixtiyoriylik elementining namoyon boʻlish 

darajasiga qarab maʼnaviy, huquqiy, iqtisodiy, siyosiy, individual va jamoaviy javobgarlik kabi 

turlari ajralib turadi. Bundan tashqari, koʻpincha aralash hodisa sifatida ham namoyon boʻladi. 

Masalan, huquqiy javobgarlik maʼnaviy darajani anglatmaydi. 

Jamiyatda javobgarlik oʻlchovini belgilash va uning mukammal tizimini yaratish mumkin 

emas, shuning bilan faoliyatning yangi shartlari insoniy munosabatlarining anʼanaviy 

shakllariga mos kelmaydigan noyob vaziyatlarni keltirib chiqaradi. Masalan, olimlar taʼkidicha, 

faqat axloqiy javobgarlikka masʼuliyatni hammasini mumkin emas, bu subʼyektiv baholash 

xavfiga olib keladi. 

Individual va jamoaviy javobgarlikni taqsimlash ham muammolidir. Agar individual 

xarakatlarning ahamiyati oshib ketsa bitta odamning xatosi global oqibatlarga olib kelishi 

mumkin. Shuning uchun yangicha jamiyatlar axloqiy javobgarlik prinsipi asosida qurilishi 

kerak, bu yerda nafaqat jamoaviy, balki insonning real javobgarligi ham belgilanadi. Avvalo, 

bunday fikrlash shakllanishi kerak, bunda “inson oʻzini rivojlanayotgan global jarayonning bir 

qismi sifatida his qiladi va uning salbiy oqibatlarini aniqlash va bartaraf etishga qaratilgan 

harakatlarni amalga oshirishga tayyor turadi[1.273]. 

Koʻpincha, individual javobgarlikni jamoaviy ravishda belgilashda qiyinchiliklar yuzaga 

keladi. Bu borada X. Lenk quyidagi xulosalarga keladi va ushbu muammoni quyidagicha koʻrib 

chiqadi: javobgarlik guruhga emas, balki shaxslarga yuklatiladi; shaxsiy javobgarlik oʻz kuchida 

qoladi; guruhning xar bir aʼzosi uchun ahamiyatsiz qismlarga boʻlinishi mumkin boʻlgan 

umumiy javobgarlik yoʻq; shaxs guruxning barcha aʼzolari uchun javobgar emas. Xar biri oʻz 

pozitsiyasiga koʻra, xarakatlarning sifati, obyektga taʼsiri kuch va bilimga ega boʻlish darajasi 

jihatidan tizim ichida, ayniqsa agar u beparvolik yoki harakatsiz xolda mavjud barqarorlikni 

buzsa javobgar boʻladi [8.559]. 

Aytish mumkinki, axloqiy javobgarlikning turli xil tushunchalarini tizimlashtirgan Klik, 

uning asoslari, dolzarb muammolari va chegaralari haqida “Javobgarlik axloqi. Kelajakning 

axloqiy nazariyasi” nomli monografiyasida asoslab bergan. Kanke “ijtimoiy javobgarlikni” ilmiy 

va falsafiy bilimlar va ekzistensial amaliyotning natijasi” deb hisoblaydi[9.5]. 

Xulosa. Xulosa qilib aytganda, javobgarlik nafaqat oʻtmish bilan balki kelajakda ham 

xarakterli, boʻlib agar inson oʻz oldidagi javobgarligini eʼtiborsiz qoldirsa, u xar qanday salbiy 

oqibatlarga olib kelishi mumkin. Shaxsiy javobgarlik choralarini belgilashda odamlar turli xil 

qadriyatlarni hisobga olishadi va ularning qatʼiyligi javobgarlikning miqdoriy belgilanishini hal 

qiladi. Javobgarlik axloq prinsiplari orasidan eng asosiysi juda uzoq vaqt davomida javobgarlik 

miqdorini maksimal darajada oshirishdan iborat boʻlgan “eng katta javobgarlik qonunga 

boʻysinish”dir. V.A Kanke tomonidan modellashtirilgan javobgarlik etikasi, yangi ming yillikda 

allaqachon G.Yonasning javobgarlik etikasining asosiy tamoyillarini koʻp takrorlaydi, bu esa 

yangi axloq nazariyasi tushunchalarining oʻziga xos universalligi, zamon ruhini aks ettiruvchi 

va unga mos boʻlganligini anglatadi. Shu bilan birga, ushbu muallif strukturaviy tahlil bilan 

shugʻullanmaydi, Yonasning javobgarligi tushunchasi va baʼzi ilmiy imtiyozlari munosabati 

bilan unga faqat qismlarga murojaat qiladi. Shu sababli, biz uchun nafaqat rekonstruktiv, balki 

innovatsion tadqiqotlar ham keng va yangi sohalar boʻlib qolmoqda 

